
EPILOGI YA BIC

Yakala ola nsambwadi ya nkokila vava telefone ame yabula, ye yakala ya kuvutula.

«Alo, Mfumu Frega. I Valeria wa Otele Sheraton ya Reggio Calabria. Dodokolo,

nlemvokela mu kuma kia kukufwasa. Ikubokila mu nkumbu a mfumu wa nene mu

kukuyuvula kana olenda kwiza mbazi mu nsuka-nsuka, kiansi ola 10:30, mu kuma

kia diambu dikutadidi.»

«Kieleka. Kansi ozeye, mono i muntu uzakamanga ntima. Kana wamvana ntima

ambote wa kunsonga fioti mu kuma kia diambu, nga yaluaka nikiyidikidi.»

«Mu kieleka, ka ifwete kukusonga dio ko. Kansi mu mpila ya kisalu, ditadidi

mfuka ya nkundi aku wa kisalu wa Falansa wasisa mposo fioti zaviokele. Yandi

watuvovesa vo tukubokila mu kumana diambu diadi.»

«Dodokolo, songa mfumu wa nene vo ngiza mbazi mu nsuka-nsuka. Matondo.»

Nkundi wa kisalu wa Falansa?

Nani wakala yandi, mu nkumbu a diabulu?

Mu mpila zawonso, nkumbu kaka yiza mu ngindu zame yakala Chanel.

Ye ekuma nki kakibokila nkundi ame wa kisalu ye kunsisila diambu dina ka

diakala diame ko?

Lumbu kilanda yaluaka ku otele.

Mfumu wa nene wanyamba ye ntima ambote ye vana vau wampana nkanda mosi

wanatwa vana mu nkumbu ame.

Ata vo ka bakala ko biro ya poste, bandima mu ntima ambote mu tambula wo,

kadi tata ame ye mono twakala bansumbi bau mu nkumbu a kimvuka kieto kia

ngudi, Gillette, mu mvu makumatanu kuluta.

Bosi mfumu wa nene wanyuvula kana yazolele futa mfuka ya nkundi ame wa

kisalu, ye yamuyuvula ntalu yakala.

«Ndenda kiansi kuwa nsoni mu kukulomba yo,» katuba, «kansi mama

wakindama kikilu vo ofuta mfuka vitila kuzibula nkanda.»

«Nki ntalu ifwete?»

«Mfumu Frega: dolar dimosi dia Amerika.»

Mwana nkento wa mbwa, nkento wa Falansa wuna.

Yaseva.

Twavovesana kiambote.

Bosi yavaika ku nganda mu zibula nkanda ye mu tanga wo.

Nzolwa ame, ubu obakudi nki ikalanga kufuta dolar dimosi.

Bizu,

Chanel aku

Kansi ka ifokokelanga vava ko.

Ka yakala ye vuatula ko, ye ka yabakanga ko bisi.

Luzingu mu mbanza zanene za nsi zankaka lwalonga kala kwenda malu, diau

yavutuka ku nzo malu nima a kwenda kiansi kilometele tatu.

Yafinda ngunga ya mwelo.

Mwana ame wa nkento wazibula mwelo ye wadila:

«Ngitukulu!!!!»

Ferdinando

2


